
Oversending av utsleppsløyve for lukka anlegg for laksefisk til 

Sulefisk AS for lokaliteten Bukkholmen 
 

Fylkesmannen i Sogn og Fjordane har gjeve nytt løyve etter ureiningslova for lukka 

matfiskanlegg ved Bukkholmen. Løyve med tilhøyrande vilkår følgjer med som 

vedlegg. Løyvet gjeld berre saman med løyve etter akvakulturlova.  

Gebyr for sakshandsaminga er fastsett til kr 21 000.  

Vi viser til søknad frå Sulefisk AS dagsett og oversend frå Sogn og Fjordane 
fylkeskommune 22.06.2015, og komplettert med kommunen si fråsegn 10.08.2015. 
Søknaden gjeld løyve for oppdrett av inntil 780 tonn maksimal tillaten biomasse (MTB) 
av matfisk av laksefisk i lukka anlegg i sjøen ved Bukkholmen i Solund kommune.  

Fylkesmannen i Sogn og Fjordane har gjeve løyve etter ureiningslova på visse vilkår. 

./. Løyve med vilkår følgjer vedlagt. Merk også at vedlegga til løyvet er ein del av dei 
juridiske krava til verksemda. Vi ber om at vedlegget om "orientering til Fylkesmannen" 
blir returnert hit så snart som råd. 

Vi gjer merksam på at løyvet berre kan takast i bruk dersom anlegget også får løyve 
etter akvakulturlova. Gjenpart av løyvet blir sendt til Sogn og Fjordane fylkeskommune. 
Vår fråsegn til fylkeskommunen om konfliktar i høve til natur, miljø og friluftsliv vert 
oversendt til fylkeskommunen og søkjar i eige skriv.  

Saksframstilling 

Bakgrunn 

Lokaliteten Bukkeholmen i Solund har tidlegare vore godkjent for matfiskanlegg for 
laksefisk, og seinare torsk, med inntil 780 tonn MTB. Lokaliteten vart teken i bruk som 
lakselokalitet på 1980-talet, med Sulefisk AS som ansvarleg for drifta. Utsleppsløyve 
dagsett 15.9.1998 til Odd Geir Kråkenes gjaldt for ein produksjon på inntil 8000 m

torsk, tilsvarande 520 tonn MTB. Vestwell AS overtok lokaliteten i 2001, og 
torskeløyvet vart sletta i 2012.  

Fylkesmannen gav utsleppsløyve for 250 tonn laksefisk MTB i 2011, men det vart ikkje 
gjeve løyve til dette etter akvakulturlova. Lokaliteten har ikkje vore i drift dei siste åra, 
og har blitt sletta frå Akvakulturregisteret. 

Sulefisk AS vart tildelt ein grøn konsesjon for lukka, flytande anlegg i 2014, men tildelinga er 
under klagebehandling. Verksemda har også eit FoU-løyve frå 2011 til produksjon av 780 
tonn MTB av laksefisk i lukka merd som gjeld i fem år. 

Kort omtale av saka 

Det vert søkt om å legge ut ein lukka merd av typen Ecomerden i tilknyting til landbasen til 
Sulefisk, ca. 300 meter nord for den tidlegare godkjente plasseringa av lok. Bukkholmen. 
Anlegget skal produsere 1-kilos laks som skal flyttast til andre anlegg. Søknaden gjeld ein 
produksjon på inntil 780 tonn MTB, men det vert opplyst at det er lite sannsynleg at denne 
produksjonsgrensa vert fullt utnytta, ettersom Ecomerden har eit avgrensa volum på 5000 
m

3
. Forventa maksimal årleg produksjon og fôrforbruk er oppgjeve til 400 og 450 tonn. 

Flyttinga av lokaliteten medfører at anlegget vil ligge utanfor område avsett til akvakultur (A) 
i kommuneplanen sin arealdel, i eit område avsett til fleirbruk (NFFFA). Solund kommune 
har 01.12.2014 gjeve dispensasjon frå kommuneplanen for omsøkt plassering av anlegget. 
Dispensasjonen er gjeve med vilkår om berre å bruke lokaliteten til lukka merdanlegg med 
maksimal tillaten biomasse på 1000 tonn, om å leggje ut fortøyingane i samråd med lokalt 
fiskarlag for å unngå hindringar for nærliggjande låssettingsplass, og om å varsle dersom 
det blir funne kulturminne i området.  

Søknaden omtalar ikkje om ureining i avløpet frå merden vil bli samla opp. Men i 
dispensasjonssøknaden til kommunen opplyser verksemda at det er planar om å reinse 
avløpsvatnet frå anlegget på sikt. Anleggsskissa for Ecomerden viser at merden har 
teknologi for partikkelfiltrering på avløpet. 

Solund kommune har i si fråsegn til søknaden dagsett 10.08.2015 tilrådd søknaden. Det var 
på det tidspunktet ikkje kome inn merknader til søknaden, men saka låg framleis ute til 
offentleg ettersyn og høyringsfristen var ikkje ute. Vi har ikkje motteke ettersendte 
merknader, og går ut frå at det ikkje kom nokon. 

Miljøpåverknad frå anlegget 

Akvakulturanlegg kan påverke miljøet ved utslepp til vatn, støy, lys, lukt og ved at det blir 
generert farleg avfall. Lagring av kjemikaliar og avfall/ farleg avfall kan medføre fare for 
akutte utslepp. Utsleppa til vatn er rekna som den største potensielle ureiningsfaren. 

Dei utsleppa til vatn som eit anlegg har, må kunne omsetjast av naturen etter kvart for å 
ikkje overbelaste miljøet. Akvakulturanlegg er difor pålagt hyppig miljøovervaking på 
lokaliteten gjennom akvakulturdriftsforskrifta (B-undersøkingar etter NS 9410), og har 
vanlegvis også vilkår i løyvet etter ureiningslova om meir omfattande granskingar av 
resipienten med jamne mellomrom (C-undersøkingar, m.m.) i tillegg.  

Lokaliteten ligg nordvest for Bukkeholmen i Nessefjorden i Solund kommune. Nessefjorden 
(ID-nr 0280011000-C i Vann-nett1) er karakterisert som ein beskytta kyst-/fjord-
vassførekomst. Det er registrert tre andre godkjende oppdrettslokalitetar (to i drift) og eit 
skipsverft med utslepp til i denne vassførekomsten. Vi har lite konkret kunnskap om den 
samla miljøtilstanden i området, men det er gjort nokre miljøgranskingar ved 
oppdrettsanlegga og utanfor skipsverftet. Ei tilstandsvurdering av området ut frå kjende 
påverknader og resipientdata tyder på ein antatt god samla miljøtilstand i vassførekomsten 
sett under eitt i dag. Lite data om tilstanden rundt skipsverftet gjer at området er sett i risiko 
for at miljømåla etter vassforskrifta ikkje vert oppnådd i første planfase (2016-2021).  

                                                 
1 http://vann-nett.no/saksbehandler/ , søk på ID-nr eller namn. 

http://vann-nett.no/saksbehandler/

Djupna midt under der omsøkt anlegg skal ligge er om lag 40 meter. Botnen er jamt fallande 
utover mot sørvest, til om lag 90 meter, og det er tersklar vidare mot Kråkenesosen og 
Sognesjøen. Miljøtilhøva på lokaliteten er undersøkt med ei B-undersøking 
(Resipientanalyse, juni 2015) og straummålingar (NOOMAS, mai 2014) i samband med 
denne søknaden.  

B-undersøkinga viser beste miljøtilstand 1 for alle enkeltstasjonar og lokaliteten samla. 

Straummålingane viser hovudretningar mot nord og søraust på 5 meter, og mot nord-
nordaust og sør på 15 meter. Gjennomsnittleg straumstyrke var svak, 2,4 og 1,9 cm/s, og 
det var ein relativt høg del målingar av lite straum (0-1 cm/s) på begge djup: hhv. 35 og 45 
%.  

Det er tidlegare også gjennomført resipientgranskingar av C-type i nærområdet til lokaliteten 
Bukkholmen og utover i fjorden (Aqua Safe 1990 og 1993). Desse tyder på at dei djupare 
områda i Nessefjorden har svak botnstraum og at sedimentet tidvis er utan tilstrekkeleg 
tilførsle av oksygen, slik at oksygensvikt oppstår.  
 

Fylkesmannen sine vurderingar og grunngjeving for fastsette vilkår 

Fylkesmannen har ved avgjerda av om nytt løyve etter ureiningslova kan gjevast ved 
Bukkholmen, og ved fastsetjinga av vilkåra, lagt vekt på dei ureiningsmessige ulempene ved 
tiltaket samanhalde med dei fordelane og ulempene som tiltaket elles vil føre med seg. Ved 
fastsetjinga av vilkåra har Fylkesmannen vidare lagt til grunn kva ein kan nå med beste 
tilgjengelege teknikkar.  

Vi vil streke under at all ureining frå verksemda isolert sett er uønskt. Verksemda 
pliktar å halde alle utslepp på eit lågast mogleg nivå, og pliktar å rydde opp i ev. 
ureining eller forsøpling så snart som råd, jf. også dei generelle pliktene som følgjer av 
§§ 7 og 28 i ureiningslova. 

Vi gjer spesielt merksam på at mange krav går direkte fram av lov/forskrift og er ikkje 
gjentekne i det vedlagte løyve. Når enkelte lovkrav er spesielt nemnde, har vi meint å 
informere verksemda og ålmenta om spesielt viktige krav, og i nokre høve presisere og 
tilpasse generelle reglar til verksemda. Ved tvil om tolking gjeld likevel krav i lovverket over 
vedtak i løyvet, dersom lovteksten ikkje gir styresmakta heimel til særskild unntak eller 
skjerping. Nettstaden www.regelhjelp.no gir oversikt over dei viktigaste ureinings- og 
avfallshandteringskrav til ei rekkje bransjar/verksemder i Norge, inkludert akvakultur. 

Verknad på resipient og menneske si helse 

Miljøtilstanden i alt vatn skal i følgje forskrift om rammer for vannforvaltningen 
(vassforskrifta) oppretthaldast på eit godt nivå, og vernast mot forringing. Ny påverknad i 
form av nye utslepp (eller auka utslepp) kan i hovudsak berre skje dersom 
vassførekomstane ikkje får redusert sin økologiske miljøtilstand. Vassforskrifta er førande 
for Fylkesmannen sine vurderingar av om nye eller endra løyve etter ureiningslova for 
verksemd med utslepp til vatn kan gjevast, og for enkelte av vilkåra som vert sette i 
utsleppsløyva. 

Det er søkt om eit lukka anlegg for produksjon av laksefisk ved Bukkholmen, som er ein 
grunn og straumsvak lokalitet nær land. Sjølv om anlegget er lukka, vil det vere sirkulasjon 
av vatn inn og ut av anlegget, og ureining vert sleppt ut. Resipienten har god tilstand i 
lokalitetsområdet, mens eldre undersøkingar viser at djupområda i fjorden tidvis kan vere 
utsett for oksygensvikt og dermed ha redusert kapasitet for å omsette organiske utslepp. 
Lukka teknologi er framleis under utvikling, og det er såleis viktig å vinne erfaringar. Det 

http://www.regelhjelp.no/

ventast at djupare vassinntak vil gje lite eller ingen påslag av lakselus, og dermed mindre 
behov for kjemikaliebruk til avlusing. Dette vil vere positivt for miljøet. Det kan også vere 
negative sider som vi førebels ikkje har kunnskap om. 

Ved sida av resipientvurderingar, er det eit viktig prinsipp i vår sakshandsaming at beste 
tilgjengelege teknikkar skal takast i bruk for å førebyggje ureining. Søknaden har ikkje lagt 
opp til reinsing av utsleppa frå produksjonen frå start. Ecomerden har ei løysing for 
partikkelfjerning frå merden. Fylkesmannen meiner at ureiningslova si føring om å nytte best 
mogleg teknologi for å unngå/minske ureining når slik teknologi er tilgjengeleg, må bety at 
også reinsing må på plass. Oppgitt årsproduksjon av biomasse er låg: 400 tonn, med eit 
fôrforbruk på 450 tonn. Vassførekomsten Nessefjorden er oppført som i risiko for å ikkje 
oppnå miljømål etter vassforskrifta, men dette skuldast ikkje overgjødsling eller organisk 
belastning, og låge utslepp ventast ikkje å påverke dagens miljøtilstand vesentleg. 
Fylkesmannen vurderer ut frå dette at lokaliteten kan tole eit lågt utslepp i noko tid, og set 
difor frist tre år fram for å få på plass reinsing av utsleppa.  

Uavhengig av reinsing eller ikkje, vert det likevel framtidige miljøgranskingar som må gje 
svar på om denne lokaliteten vil tole utsleppa frå produksjonen. Sjå nedanfor om 
Miljøtilstand og overvaking.  

Det er dessutan stilt ei rekkje krav (vilkår for løyvet) som gjeld drifta ved anlegget, for å 
halde utsleppa på akseptable nivå – gode driftsrutinar gjev mindre utslepp. Føremålet med å 
setje vilkår for løyvet er å mest mogleg hindre, minimalisere og førebyggje skade og ulempe 
for miljøet som følgje av utslepp frå verksemda. Utsleppa skal ikkje på nokon vesentleg 
måte endre naturtilstanden i miljøet i vatn eller på land. 

Fylkesmannen si vurdering er at dei samla miljø- og helsemessige konsekvensane av å 
tillate etablering av lokaliteten Bukkholmen, med dei vilkåra som er sette, vil vere 
akseptable. 

Produksjonsforhold og drift 

Eit tradisjonelt ope, flytande akvakulturanlegg er ikkje tilrettelagt for reinsing, oppsamling 
eller måling av utsleppa som følgjer av produksjonen i form av overskotsfôr, ekskrement frå 
fisken, kjemikalie- og legemiddelbruk, osb. Lukka teknologi har moglegheit for å reinse 
utsleppa, slik at påverknaden på miljøet vert redusert. I og med at det hittil er lite erfarings-
grunnlag med kor godt eit lukka anlegg vil kunne reinse utsleppa, vert det ikkje sett direkte 
utsleppsgrenser for dette løyvet. Utsleppa frå anlegget er indirekte regulerte gjennom å setje 
ei ramme for produksjonen, setje utsleppsreduserande vilkår til drifta, og setje krav til at 
miljøtilstanden i resipienten skal oppretthaldast på eit tilfredsstillande nivå.  

Løyvet omfattar ikkje slakting, sløying eller pakking av fisk. Løyvet omfattar heller ikkje vask 
og impregnering av nøter, dersom det vert nytta miljøskadelege kjemikaliar. 

I vilkår 3 er det sett krav om at ein berre kan nytte tørrfôr, for å minske utslepp som følgje av 
fôringa. Det er også sett krav om at død fisk skal takast opp av merden før han går i 
oppløysing. Fisk som går i oppløysing utgjer ei dårleg utnytting av ressursar og ei 
tilleggsbelastning på miljøet i resipienten. 

Lysregulering av veksttilhøve er i mange høve til fordel for effektiv produksjonsauke. Slik 
lysbruk som ikkje er avskjerma har samstundes vist seg å kunne vere til stor ulempe for 
omgivnaden. Kravet om lysavskjerming i vilkår 5 må difor sjåast i samanheng med § 11, 4. 
ledd i ureiningslova.  

Anlegget skal utformast og drivast slik at det ikkje oppstår urimelege støyplager for 
omgivnaden, jf. vilkår 6. Aktivitetar som medfører fare for spesiell støy, bør i størst mogleg 
grad gjennomførast innanfor vanleg arbeidstid, dvs. måndag til fredag kl. 7-16. Jamvel om 
verksemda held seg innafor grenseverdiane sett for støy, har ein likevel plikt til å redusere 
støy mest mogleg med hjelp av best tilgjengeleg teknologi. Dette gjeld mellom anna 
skjerming av aggregat, vifter o.l. 

Miljøtilstand og overvaking 

Verksemda pliktar å skaffe så godt oversyn som praktisk mogleg over eigne utslepp, og 
verknadane av utsleppa. Overvaking av miljøtilstand og mogleg endring av tilstanden i 
resipienten vil avgjere om utsleppa er forsvarlege også i framtida. Det vil seie at verksemda 
må etablere eit program som vedvarande dokumenterer at ordinære utslepp på lokaliteten vil 
vere forsvarleg, både i høve til overflatelag og stranda i nærområdet til anlegget, og 
vassmiljøet elles. 

Miljøtilstanden i resipienten skal oppretthaldast på eit tilfredsstillande nivå (vilkår 11). Det er 
sett krav om jamleg resipientgransking av typen C-undersøking etter NS 9410, med første 
frist innan tre år. Undersøkingsnivået for vidare miljøovervaking må tilpassast 
miljøtilstanden, og må ha eit klårt fokus på at granskingane har som formål å dokumentere 
miljøeffektar av utsleppa frå anlegget, utstrekninga til effektane, og i den grad det er 
mogeleg også utviklingstrendar. Frekvensen på vidare resipientgranskingar med C-
undersøking vil måtte setjast ut frå resultata av første resipientgranskinga og nivået på 
reinsinga av utsleppa. 

Nokre viktige punkt: 

 Miljøovervakinga i resipienten må etablere faste overvakingsstasjonar som kan 
følgjast over tid. Det må takast omsyn til straumtilhøve og forventa spreiing av 
partiklar frå anlegget ved val av desse.  

 Neste C-undersøking skal gjennomførast seinast innan 01.09.2018.  

 Alle delar av C-undersøkingar skal gjennomførast av kvalifisert og uavhengig organ, 
som er akkreditert for oppgåva. 

 Enkle strandsonesynfaringar skal gjennomførast jamleg, i sommarhalvåret.  

Granskingane skal elles vere tilpassa utsleppa verksemda har, og ein kan samarbeide med 
andre som har utslepp til same område. Resultatet av analysane kan føre til at verksemda 
utan særskilt pålegg frå ureiningsstyresmakta pliktar å tilpasse drifta til resipientkapasiteten 
ved t.d. redusert drift eller lengre brakklegging mellom utsett.  

Avfall 

Avfall skal handterast på forsvarleg måte slik at det ikkje oppstår fare for ureining eller kan 
verke skjemmande. Alt avfall som verksemda sjølv ikkje kan utnytte eller gjenbruke skal 
leverast vidare til godkjent mottak. Det er berre Fylkesmannen eller Miljødirektoratet som 
kan godkjenne nærare kven som kan ta imot avfall. Nokre sentrale krav er presiserte i vilkår 
8, men det vert streka under at både ureiningslova og avfallsforskrifta (jf. spes. kap. 11 om 
farleg avfall) set fleire krav til avfallshandteringa enn det som er omtalt her. 

Tvilsspørsmål må takast opp med Fylkesmannen. Dumping av død fisk eller anna avfall i 
sjø, nedgraving på land eller brenning av avfall er ikkje tillate.  

Oppsamla slam frå framtidig reinsing av utsleppa skal om mogleg nyttast til gjødsel/jord-
forbetringsmiddel, og må i så fall handsamast i høve til gjeldande regelverk på dette 
området. 

Naturmangfaldlova  

Naturmangfaldlova inneheld ei rekkje miljøfaglege prinsipp (§§ 8-12) som skal synleggjerast 
og leggjast til grunn ved all offentleg sakshandsaming:  

§ 8 om kunnskapsgrunnlaget 
§ 9 om føre-var-prinsippet 
§ 10 om økosystemtilnærming og samla belastning 
§ 11 om tiltakshavar betaler 
§ 12 om miljøforsvarlege teknikkar og driftsmetodar 

Utsleppsløyvet etter ureiningslova regulerer ureining i form av utslepp til miljøet. I tillegg til 
dei regulerte utsleppa av næringsstoff, organisk stoff og kjemikaliar/legemidlar osb., kan 
«biologiske utslepp» i form av t.d. lakselus og rømt laksefisk (inkl. framand art som t.d. 
regnbogeaure), ha potensiale for stor belastning på naturlege økosystem både nær ved og 
langt frå akvakulturanlegg. Etablering og drift av akvakulturanlegg kan også ha verknad på 
til dømes rovfugl, sjøfugl, pattedyr og andre marine artar og naturtypar. Lakselus og 
rømming frå akvakulturanlegg skal regulerast av anna lovverk enn ureiningslova, og avgjerd 
i høve til andre natur- og miljøkonfliktar vert gjort i fylkeskommunen sitt vedtak etter 
akvakulturlova.  

Omsynet til vill androm fisk m.m. kan etter dagens ansvarsfordeling mellom dei ulike 
sektormyndigheitene på akvakulturområdet ikkje leggast til grunn for Fylkesmannen sitt 
vedtak etter ureiningslova. Vår vurdering under i høve til naturmangfaldlova gjeld dermed 
berre ureininga/utsleppa frå anlegget som utsleppsløyvet regulerer, og er såleis ikkje ei 
heilskapleg vurdering av alle miljøpåverknader av drifta: 

Kunnskapsgrunnlaget og føre-var: Miljøgranskinga av typen B-undersøking på 
lokaliteten Bukkholmen tyder ikkje på dårlege miljøtilhøve i lokalitetsområdet i dag, 
mens eldre C-undersøkingar lenger ute i fjorden viser at djupområda tidvis kan vere 
utsett for oksygensvikt og dermed ha redusert kapasitet for å omsette organiske 
utslepp. Straummålingar viser svake straumtilhøve. Vi har ikkje grunn til å tru at 
ureinsa utslepp vil gje dårleg miljøtilstand i resipienten på kort sikt. Det er sett vilkår om 
reinsing av utsleppa innan tre år, og at miljøeffekten av anlegget skal overvakast med 
C-undersøkingar. Vi har ikkje grunn til å tru at irreversible skader på miljøet vil oppstå, 
eller at vassførekomsten sin miljøtilstand skal bli endra. 

Førekomstar av viktige marine artar og sårbare naturtypar er generelt dårleg kartlagt i Sogn 
og Fjordane. Det er per i dag ikkje vanleg å påleggje oppdrettsanlegg utvida undersøkingar 
utan etter konkret informasjon om at «det er noko å finne», til dømes korallrev eller 
korallskog. Vi har ikkje grunn til å tru at denne lokaliteten i så måte har større potensiell verdi 
enn andre sjøområde, og har ikkje kravd utvida undersøkingar.   

Sjølv om det ikkje er gjort konkrete granskingar av det marine naturmangfaldet ved 
lokaliteten Bukkholmen, er det likevel registrert opplysningar om fleire artar og naturtypar i 
nærleiken som tyder på eit rikt marint biologisk mangfald. Nessefjorden er gyteområde for 
fleire fiskeartar, det er botnforhold som er gunstige for kamskjel, og lokale tare- og 
gruntvassområde kan vere viktige oppvekstområde for fleire artar.  

Anlegget må, sjølv om dei har utsleppsløyve, uansett ta nødvendige omsyn til marine 
økosystem og enkeltartar som dei kan påverke. Dette gjeld aktivitetar som til dømes flytting/ 
utlegging av fortøyingar som fysisk kan skade marint liv og naturtypar, gjenteken bruk av 

avlusingskjemikaliar som kan skade krepsdyr og andre marine organismar, utslepp som kan 
gje nedslamming av ålegras-, korall- eller svampområde, og anna aktivitet som kan gje 
skade. Dersom det vert påvist/mistenkt at aktivitetar ved eller utslepp frå anlegget har 
negativ verknad på viktige marine artar eller naturtypar, vil det kunne bli sett nye vilkår til 
løyvet for å hindre/minske dette. 

Økosystemtilnærming og samla belastning: Det er sett vilkår om miljøovervaking som 
jamleg skal granske påverknaden på nærområda både på botn, i vassøyla og langs 
stranda, og påverknaden på resipienten som heilskap. Ein vil dermed ikkje berre 
overvake miljøtilstanden heilt lokalt under anlegget, og tilstanden ved dette og 
eventuelt nærliggande anlegg kan bli sett i samanheng. Anlegget pliktar å innrette 
drifta etter resultata frå miljøgranskingane – dersom den samla belastninga vert for 
stor, må produksjonen reduserast, eller det må brakkleggjast i lengre tid enn normalt. 

Tiltakshavar betaler, og krav om miljøforsvarlege teknikkar og driftsmetodar: Det er sett 
vilkår om at drifta må skje utan unødvendig ureining til luft, vatn og grunn, og med «beste 
tilgjengelege teknikkar». Det vil seie at anlegget har fått krav om å reinse utsleppa innan tre 
år, og elles er pliktig til å drive så miljøvenleg som råd, innanfor rimelege grenser.  

Vurdering: Det er ein føresetnad for Fylkesmannen si vurdering av søknaden at vedtaket 
etter ureiningslova ikkje skal ta omsyn til føringane i naturmangfaldlova for forhold som skal 
ivaretakast av andre styresmakter. På bakgrunn av dette vurderer vi at nytt utsleppsløyve for 
akvakulturanlegg ved Bukkholmen kan gjevast, med dei vilkåra som er sette. 
 

Konklusjon 

På bakgrunn av søknaden og etter ei vurdering innafor Fylkesmannen sitt 

sektoransvar av miljømessige, tekniske og økonomiske forhold, har vi kome til at det 

kan gjevast utvida løyve etter ureiningslova ved Bukkholmen, på nærare spesifiserte 

vilkår.    

Løyvedokumentet (utsleppskonsesjon) vert sendt saman med dette skrivet. Dei 

juridiske krava som elles ikkje går fram av lov- og forskriftsverket, eller er presiserte 

eller innskjerpa i høve til det generelle regelverket, er samla i løyvedokumentet. 

Fristar 

Tabellen nedanfor gir oversikt over fristar for gjennomføring av tiltak som løyvet krev: 

Tiltak Frist Tilvising til vilkår 

Internkontroll for ytre miljø som bygger 
på dokumentert miljørisikoanalyse 

før oppstart 2.3, og internkontrollforskrifta 

Returnere utfylt ansvarsskjema straks 2.3 

Reinsing av alt avløpsvatn med 
partikkelfilter 

innan 01.09.2018 3.2.2 

Substitusjon av kjemikal jamleg 7, og produktkontrollova § 3a 

Levering av farleg avfall minst årleg 8, og avfallsforskrifta 

Ha etablert beredskap mot akutt 
ureining 

før oppstart 9 

Oversikt over miljøpåverknad frå 
aktiviteten 

kontinuerleg 10, og miljøinformasjonslova 

Gransking av resipient, C-undersøking jamleg, første 
innan 01.09.2018 

11 

Strandsonegransking jamleg 11 

Vedtak om gebyrbetaling 

Ureiningsforskrifta kapittel 39 inneheld gjeldande regelverk i høve til innkrevjing av 
gebyr for Fylkesmannen sitt arbeid med løyve etter ureiningslova og oppfølging av 
dette (tilsyn). Søknaden om nytt utsleppsløyve er løyvearbeid etter ureiningslova som 
det skal betalast gebyr for.  

På grunnlag av arbeidsmengda som nytt løyve medfører for Fylkesmannen, vert 
gebyret fastsett til sats 4 (lågaste sats), jf. ureiningsforskrifta § 39-3, jf. § 39-4. Det vil 
seie at det skal betalast eit gebyr på kr 21 000 (satsen ved søknadstidspunktet). 

Faktura med innbetalingsblankett vert sendt ut av Miljødirektoratet. Gebyret må 
betalast innan 30 dagar frå fakturadato. 

Risikoklasse 

Anlegget ved Bukkholmen er ut frå ei samla vurdering av risikopotensialet ved denne 

typen verksemder, og opplysningane som ligg føre om utsleppa, utsleppsstaden og 

miljøtilstanden i resipienten plassert i risikoklasse 4, jf. § 39-3 i ureiningsforskrifta.  

Risikoklassifiseringa er eit uttrykk for ureiningspotensialet som føreligg, og er gradert frå 1 til 
4, der 1 er høgaste risiko. Plasseringa i risikoklasse gjev føringar for den rutinemessige 
formelle kontakten mellom Fylkesmannen og verksemda framover. Klassifiseringa har m.a. 
innverknad på kor ofte Fylkesmannen er venta å gjennomføre tilsyn med verksemda, samt 
gebyrsatsen for kontrollar som varer i inntil ein dag. 

Generelle føresetnader for løyvet og informasjon om regelverket 
 

Internkontroll 

Det er ein føresetnad at verksemda har ein internkontroll som tek omsyn til verksemda 
sine plikter for å hindre ureining av ytre miljø, og som sikrar at verksemda oppfyller dei 
krava som går fram av lover, forskrifter og løyvet. 

Forskrift om systematisk helse-, miljø og sikkerhetsarbeid (internkontrollforskrifta) er eit 
felles regelverk for tilsynsetatane som er kjent som HMS-etatane. Regelverket og korleis ein 
generelt må arbeide for å stette krava, er nærare omtalt på www.regelhjelp.no . Krava om 
tiltak for ”ytre miljø” (tiltak for vern mot ureining og ei betre handtering av avfall) gjeld alle 
verksemder som har minst ein tilsett. Plikta til internkontroll som gjeld det ytre miljøet er difor 
presisert i vilkåra. Forskrifta omtalar kva for oppfølging av krav som må dokumenterast 
skriftleg, og korleis ein bør organisere arbeidet.  

Den skriftlege dokumentasjonen må tilpassast type og omfang av ulike aktivitetar. Arbeid må 
vere grunna på gjennomført, skriftleg og oppdatert risikovurdering med oppfølgjande 
handlingsplan, for å stette minimumskrava i forskrifta. Verksemda må også sikre skriftlege 
rutinar for førebyggande vedlikehald av alt utsleppsrelevant utstyr og aktivitetar som kan føre 
til utilsikta utslepp. Driftsinstruksar og driftsjournalar må førast for alle aktivitetar som vil ha 
noko å seie for det ytre miljøet. Det må t.d. også etablerast, vedlikehaldast og konkretiserast 
eigne mål for internkontrollarbeidet, dei tilsette må medverke og det må lagast og 
vedlikehaldast plan for kompetanseutvikling når det gjeld ytre miljø. 

Det er framleis ei vanleg mistyding å berre omtale krav etter internkontrollforskrifta som gjeld 
”indre miljø” (dvs. arbeidsmiljøet) som HMS-krav (helse – miljø – sikkerheit), medan 
tilsvarande HMS-krav etter internkontrollforskrifta som gjeld ytre miljø (dvs. ureining og 

http://www.regelhjelp.no/

avfallshandtering) vert omtala på annan måte. Vi vil såleis generelt presisere at HMS-krav 
etter internkontrollforskrifta gjeld fullt ut for det ytre miljøet. 

Andre viktige miljølovkrav 

I tillegg til dei krava som følgjer av løyvet, pliktar verksemda å følgje krava i ureiningslova og 
produktkontrollova, og forskriftene som er heimla i desse lovene. Nokre av desse lovkrava er 
nærare omtalt eller presisert i løyvet. Viktige lovreglar generelt vil de finne på 
www.lovdata.no eller via www.regelhjelp.no.  

Endring eller tilbakekalling av løyvet 

Fylkesmannen kan gjere endringar i dette løyvet med heimel i § 18 i ureiningslova. 
Endringar skal vere grunna på skriftleg saksbehandling og ei forsvarleg utgreiing av 
saka. Ein eventuell endringssøknad må difor liggje føre i god tid før endring kan 
gjennomførast. 

Tilsyn 

Verksemda pliktar å la representantar for ureiningsstyresmaktene eller den som desse 
gjev fullmakt, få inspisere anlegget til ei kvar tid jf. ureiningslova kap. 7. 

Tvangsmulkt, straff 

Brot på løyvet er straffbart etter ureiningslova §§ 78 og 79. Også brot på krav som 
følgjer direkte av ureiningslova og produktkontrollova, samt forskrifter fastsette i 
medhald av desse lovene, er straffbart. 

Brot på ureiningsregelverket er som hovudregel underlagt offentleg påtale. 
Ureiningsstyresmakta vil likevel til vanleg krevje straff for alvorlege eller gjentekne brot 
på regelverket. For andre brot på regelverket – og som verksemda ikkje straks/innan 
rimeleg tid rettar opp, kan Fylkesmannen gje pålegg om igangsetjing av tiltak, jf. 
ureiningslova § 7, siste ledd. Dersom pålegget ikkje vert følgt opp vil til vanleg 
Fylkesmannen gjere vedtak om tvangsmulkt til staten jf. § 73. Hastar det å 
gjennomføre nødvendig tiltak kan Fylkesmannen også sørgje for igangsetjing av tiltak 
for den ansvarlege si rekning, jf. ureiningslova § 74.  

Erstatningsansvar 

Eit løyve etter ureiningslova avgrensar ikkje på nokon måte andre, privatrettslege 
nærings- eller grunneigarrettar som nokon måtte ha i omsøkt område. Eventuell 
etablering og oppstart av omsøkt produksjon bør difor berre skje dersom søkjar elles 
har sikra at det ikkje er konflikt med andre private rettar. 

At ureininga er tillaten, fritek ikkje verksemda frå eventuelle erstatningsansvar for 
skade, ulemper eller tap som følgje av ureininga, jf. ureiningslova § 10 og kap 8 
(spesielt § 56), samt  grannelova §§ 6, 7 og 8.  

Klagerett 

Fylkesmannen sitt vedtak, herunder fastsetjing av risikoklasse, gebyr eller vilkår i 
løyvet, kan klagast på til Miljødirektoratet, jf. § 28 i forvaltningslova. Klagefristen er på 
tre veker, og tek først til å gjelde etter at avgjerda frå fylkeskommunen i høve til 
akvakulturlova er klar.  

http://www.lovdata.no/
http://www.regelhjelp.no/

Ein eventuell klage skal oppgje nærare kva det vert klaga på og den eller dei 
endringane som ein ønskjer. Klagen bør grunngjevast, og andre opplysningar som har 
noko å seie for saka bør nemnast. Klagen skal sendast til Fylkesmannen, med kopi til 
Sogn og Fjordane fylkeskommune. 

Ein eventuell klage fører ikkje automatisk til at gjennomføringa av vedtaka vert utsett. 
Fylkesmannen eller Miljødirektoratet kan etter oppmoding eller av eige initiativ avgjere 
at vedtak ikkje skal gjennomførast før klagefristen er ute eller klagen er avgjort. 
Avgjerda av spørsmålet om gjennomføring kan ikkje påklagast. 

Offentleggjering av løyvet 

Vedtaket skal gjerast offentleg kjent, jf. § 36-11 i ureiningsforskrifta; kapittel 36 om 
behandling av tillatelser etter forurensningsloven.  

Den som har fått løyvet skal kunngjere dette i dagspressa. Kunngjeringa skal 
innehalde ei kort orientering om løyvet, kvar ein kan vende seg for å få innsyn i 
saksdokumenta, og opplysningar om klageinstans og fristen for ev. klage på vedtaket. 
Kopi av kunngjeringa skal sendast til Fylkesmannen. 

Vedtaket vert i tillegg kunngjort på Fylkesmannen sine nettsider, 
www.fylkesmannen.no/Sogn-og-Fjordane/. 

 
 
Med helsing 
 

 
Brevet er godkjent elektronisk og har derfor ikkje underskrift. 
 
 
Vedlegg: 
 
1 Sulefisk AS - løyvedokument lok. Bukkholmen – 780 t MTB lukka anlegg 
2 Skjema ”Orientering til Fylkesmannen…”  

(utfylt skjema skal sendast i retur til Fylkesmannen) 
 
 
Kopi til: 
 
Sogn og Fjordane fylkeskommune (EDU) 
Solund kommune (EDU) 
Mattilsynet, avd. Sunnfjord og Sogn (e-post) 
Fiskeridirektoratet, Region vest (e-post) 

Gøsta Hagenlund Gunn Helen Henne 
assisterande fylkesmiljøvernsjef  senioringeniør 

http://www.fylkesmannen.no/Sogn-og-Fjordane/


 

 
 

 

 
Løyve etter ureiningslova til lukka 
anlegg for matfiskproduksjon på  
lok. Bukkholmen – Sulefisk AS 

 
 
Løyvet er gitt i medhald av lov om vern mot forurensninger og om avfall av 13. mars 1981 nr. 
6, § 11 jf. § 16.  
 
 
 

Verksemddata  

Verksemd Sulefisk AS 

Akvakulturlokalitet
1
 Bukkholmen 

Produksjonskapasitet 780 tonn MTB matfisk av laksefisk. 

Kommune og fylke Solund i Sogn og Fjordane 

Postadresse Eide, 6924 Hardbakke 

Org. nummer  999 638 872 (føretaksnr.) 972 114 723 (bedriftsnr.) 

NACE-kode 03.211 - Produksjon av matfisk, bløtdyr, krepsdyr og 
pigghuder i hav- og kystbasert akvakultur 

 
 
Fylkesmannen sine referansar 

Arkivkode Anleggsnummer Løyvenummer Bransje Risikoklasse
2
 

07/2424 – 542.1 Ikkje tildelt enno Ikkje tildelt enno Akvakultur 4 

Kartreferanse  
(UTM 32, EUREF89) 

Kartblad  
(32V) 

Vassdragsnr. 
(REGINE) 

Vassførekomst 
(Vann-nett-ID) 

Vassområde 

027930  670610 1117-3 Solund 081.5 0280011000-C 
Nessefjorden 

Ytre Sogn 

 
 

Løyve gitt: 28.08.2015   

 
 
Gøsta Hagenlund 
assisterande fylkesmiljøvernsjef 

  
 
Gunn Helen Henne 
senioringeniør 

 

Kopiadressatar: Sjå liste i oversendingsbrevet 

                                                 
1 Jf. akvakulturregisteret, http://www.fiskeridir.no/register/akvareg/  

2 Jf. ureiningsforskrifta kap. 39 om gebyr til statskassen for arbeid med tillatelser og kontroll etter ureiningslova 

http://www.fiskeridir.no/register/akvareg/

0. Føresetnader 

Løyvet gjeld frå dato for eventuelt løyve etter akvakulturlova frå fylkeskommunen.  
 
Dersom løyve etter akvakulturlova på eit seinare tidspunkt fell bort, vil heller ikkje løyvet etter 
ureiningslova gjelde lenger. 
 
Løyvet gjeld berre saman med dei vilkåra som er gitt i dette dokumentet. Vilkåra er særskilde 
juridiske krav til verksemda. Utfyllande kommentar til enkelte av vilkåra står i 
oversendingsbrevet, og dokumenta må lesast i samanheng med kvarandre. Nokre viktige 
omgrep er nærare forklart i vedlegg. 
 
Dersom verksemda ynskjer å gjere endringar i høve til opplysningar som er gitt i søknaden 
eller under saksbehandlinga, og desse endringane kan ha noko å seie for utforming av vilkår 
eller verknad for miljøet, må endringane avklarast skriftleg med Fylkesmannen på førehand.  
 
Dersom heile eller vesentlege delar av løyvet ikkje er tatt i bruk innan 2 år etter at løyvet er 
gitt, skal verksemda sende Fylkesmannen ei utgreiing slik at vi kan vurdere eventuelle 
endringar, attendetrekking eller utferding av nytt løyve. 

1. Produksjonsforhold 

Løyvet gjeld ureining frå lukka merdbasert akvakultur av matfisk på lokaliteten Bukkholmen i 
Solund kommune. Løyvet gjeld for 780 tonn maksimal tillaten biomasse (MTB) av laks, aure 
og regnbogeaure.  
 
Ved endringar i høve til dette skal verksemda søke om endring av løyvet. 

2. Generelle vilkår 

2.1. Plikt til å redusere ureining så langt som mogleg 

Verksemda skal etterleve ureiningslova sitt føre-var-prinsipp for å redusere miljøpåverknaden 
av drifta og forbruket av ressursar.  
 
Verksemda pliktar å redusere sine utslepp, så langt dette er teknisk mogleg, med best 
tilgjengeleg teknologi. For å unngå eller avgrense ureining og avfallsproblem, skal de nytte 
den teknologien som ut frå ei samla vurdering – også av økonomiske tilhøve, gir dei beste 
resultata for noverande og framtidig tilstand i miljøet. 
 
Utslepp av prioriterte stoff (sjå vedlegg 1) er ikkje tillate, med mindre dei er så små at dei må 
sjåast på som uvesentlege for miljøet. Andre utsleppskomponentar som ikkje er uttrykkjeleg 
regulert i løyvet, er omfatta av løyvet så langt opplysningar om utsleppa var gjort kjent i 
samband med sakshandsaminga, eller må reknast som kjent då løyvet vart gjeve.  

2.2. Internkontroll og HMS-dokumentasjon for ytre miljø 

Verksemda bør som del av sin internkontroll halde seg oppdatert på kva som til ei kvar tid er 
beste tilgjengelege teknologi for bransjen3. 
 
Verksemda skal gjennomføre ein miljørisikoanalyse4 av aktiviteten sin. Analysen skal omtale 
alle forhold ved verksemda som kan medføre fare for ureining eller avfallsproblem inne på 
verksemda sitt område eller utanfor. Ved modifikasjonar og endra produksjonsforhold skal 
miljørisikoanalysen oppdaterast. 

 
Med grunnlag i analysen skal verksemda vurdere risiko og fastlegge akseptabel risiko for det 
ytre miljøet. Fylkesmannen kan overprøve verksemda sine vurderingar og konklusjonar.  
 
Verksemda sin internkontroll5 for ytre miljø skal vere bygt opp etter resultat frå 
risikovurderingane, krav i dette løyvet og andre relevante krav etter ureiningsregelverket. 
Internkontrollen skal vere dokumentert og etterprøvbar i samsvar med dokumentasjonskrava 
i gjeldande forskrift. 
 
Verksemda skal ha oversikt over dei miljøressursane (sjå vedlegg 2) som kan bli truga av 
akutt ureining og dei helse- og miljøkonsekvensane slik ureining kan føre med seg.  
 
Verksemda skal ha ein representant på anlegget som er ansvarleg i høve til krava i dette 
løyvet og generelle krav i ureiningslova med forskrifter, samt skal syte for overvaking og 
vedlikehald av internkontrollen når det gjeld det ytre miljøet. Den ansvarlege for løyvet skal 
før produksjon vert starta opp, returnere utfylt skjema til Fylkesmannen (jf. vedlegg 
”orientering til Fylkesmannen”. Endringar i opplysningane i skjemaet skal straks meldast til 
Fylkesmannen ved innsending av nytt skjema6 eller på e-post til fmsfpost@fylkesmannen.no  

2.3. Tiltak ved auka ureiningsfare eller unormale driftsforhold 

Dersom det som følgje av unormale driftsforhold eller av andre grunnar oppstår fare for auka 
ureining eller manglande avfallshandtering, pliktar verksemda å setje i verk dei tiltaka som er 
nødvendige for å fjerne eller redusere den auka faren, også om nødvendig å redusere eller 
innstille drifta.  
 
Verksemda skal straks informere7 Fylkesmannen og nabolag 

 når det oppstår unormale driftsforhold som kan gje synleg/merkbar ureining i 
strandsona eller elles i anlegget sitt nærområde, 

 når det er aktivitet som mellombels kan føre til at utslepp til omgjevnadane av støy, 
støv eller lukt er høgare enn normalt, 

                                                 
3 Omgrepet beste tilgjengelege teknologi/ BAT (”best available techniques”) og krav til slik teknologi er i utgangspunktet 

knytt til EU sitt industriutsleppsdirektiv (IED-direktivet, directive 2010/75/EU on industrial emissions (integrated pollution 

prevention and control)), som akvakultur per i dag ikkje er omfatta av. Ureiningslova § 2, 1. ledd pkt. 3 viser til liknande 

generell retningsline på ureiningsområdet som vil gjelle alle verksemder: ”For å unngå og begrense forurensning og 

avfallsproblemer skal det tas utgangspunkt i den teknologi som ut fra en samlet vurdering av nåværende og framtidig bruk av 

miljøet og av økonomiske forhold, gir de beste resultater.”  

BAT-dokumentasjon for akvakultur ligg føre frå Nordisk Ministerråd i rapporten TemaNord 2013:529, Bat for fiskeopdræt i 
Norden, www.norden.org/no/publikasjoner/publikasjoner/2013-529  
4 Framgangsmåten bør følge NS 5814:2008 Krav til risikovurdering (eller seinare utgåve) 

5 Jf. forskrift om systematisk helse-, miljø- og sikkerhetsarbeid i virksomheter av 06.12.1996 nr. 1127 – eller seinare utgåve 

(internkontrollforskrifta) 

6 Skjemaet ligg ute på våre nettsider www.fylkesmannen.no/Sogn-og-Fjordane/  

7 Merk at verksemda også har varslingsplikt etter forskrift om varsling av akutt ureining eller fare for akutt ureining av 

09.07.1992, nr. 1269. 

mailto:fmsfpost@fylkesmannen.no
http://www.norden.org/no/publikasjoner/publikasjoner/2013-529
http://www.fylkesmannen.no/Sogn-og-Fjordane/

 i situasjonar der utstyr, maskinar eller anna kritiske installasjonar for vern mot utslepp 
sviktar, 

 når avfall vert lagra over lenger tid eller på annan måte enn normalt. 
 
Ved gjentekne hendingar skal verksemda etablere eit dokumentert system for registrering av 
klager/meldingar og eiga oppfølging. Verksemda skal gje ei vurdering av årsak til hendinga, 
kva som har skjedd og tiltak som er sett i verk eller som er planlagt for å motverke og 
avgrense verknader og hindre gjentaking. Informasjonen skal gjerast kjent for nabolag og 
Fylkesmannen. 

2.4. Nærmiljø 

Verksemda skal utarbeide driftsrutinar som sikrar at nærmiljøulempene som følgje av drifta 
(utslepp til vatn og luft, lukt, støy, støv, skadedyr, framande artar (sjå vedlegg 2), og innsyn 
m.m.) vert redusert til eit minimum. Som nærmiljøet til verksemda reknast folk, tamme og 
ville dyr, fuglar, planter og anna liv på land og i vatn, samt spesielle natur- og 
landskapselement som måtte finnast nær ved anlegg eller landbase. 
 
Alt av innsatsstoff, kjemikal, medisin, avfall, m.m. som kan utgjere ein ureiningsfare ved 
anlegget eller landbasen, eller på annan måte vere ein fare eller ulempe for miljøet skal 
lagrast forsvarleg og vere sikra mot tilgjenge frå uvedkomande. Sikringa kan m.a. vere 
tilstrekkeleg inngjerding/ innebygging, container eller tett lagertank. 
 
Alle lagertankar for flytande tilsatsstoff, innsatskjemikal eller avfall som kan utgjere ein 
ureiningsfare eller på annan måte vere ein fare eller ulempe for miljøet skal sikrast mot 
overfylling og lekkasje. Dersom tankvolumet har større kapasitet enn 1 000 liter skal sikringa 
minst ha oppsamlingsvolum tilsvarande kapasiteten på tanken pluss 10%.  
 
For lagring av farlege kjemikal eller farleg avfall i tank som ikkje er grave ned, gjeld elles 
krava i kapittel 18 i ureiningsforskrifta. 

3. Utslepp til vatn 

Drifta skal vere innretta slik at det ikkje skjer utslepp til grunn eller vatn som kan medføre 
nemneverdige skader eller ulemper for miljøet ut over det som vert tillate i dette løyvet. 

3.1. Utsleppsmengder  

Utsleppa til vatn skal reduserast i så stor grad som teknisk og økonomisk mogleg. 
 
Det er ikkje sett direkte utsleppsgrenser for utsleppa til vatn av organisk stoff, næringsstoff, 
kjemikal og legemidlar m.m. frå produksjonen. Utsleppa er indirekte avgrensa gjennom ei 
produksjonsramme (pkt. 1), krav til drifta (pkt. 2 og 3.2) og krav til miljøtilstanden i resipienten 
(pkt. 11.1).  
 
Eventuelle utslepp av miljøskadelege kjemikal (i hovudsak koparsambindingar) frå 
notimpregneringsmiddel som følgje av utlekking frå impregnerte nøter i bruk på lokaliteten, 
grovspyling av nøter som står i sjøen, eller grovspyling ved notskift, er tillate. Utslepp av 
miljøskadelege kjemikal som følgje av ordinær notvask og/eller impregnering av nøter på 
lokaliteten er ikkje tillate8. 

                                                 
8 Jf. kap. 25 i ureiningsforskrifta om ureining frå vask og impregnering av oppdrettsnøter: Forskrift om begrensning av 

forurensning (forurensningsforskriften) - FOR-2004-06-01-931. 

For utslepp av ev. oljehaldig avløpsvatn til sjø skal oljeinnhaldet vere under 50 mg/l. 

3.2. Utsleppsreduserande tiltak 

3.2.1. Fôring 

Ved fôring av fisken skal tap og spill av fôr reduserast mest mogleg. Fôrfaktor bør ikkje bli 
vesentleg høgare enn 1,0. Det er berre tillate å bruke tørrfôr, sjå definisjon i vedlegg 2. 
 

3.2.2.  Reinsetiltak 

Innan 01.09.2018 skal alt avløpsvatn frå den lukka merden vere reinsa med partikkelfilter.  
 

3.2.3. Dødfiskopptak 

Død fisk skal i størst mogleg grad fjernast frå merdane før den går i oppløysing. Død fisk bør 
om mogleg takast opp av sjøen minst kvar dag i sommarhalvåret og annankvar dag i 
vinterhalvåret. Når det døyr meir fisk i anlegget enn vanleg, skal opptaksfrekvensen aukast 
tilsvarande. 

4. Lukt  

Diffuse utslepp frå produksjons- og lagerområde m.m. som kan medføre skade eller ulempe 
for miljøet, skal avgrensast mest muleg. Fôrlagring, spyling, reingjering og tørking av nøter, 
handtering av avfall og andre aktivitetar ved anlegget skal gå føre seg på ein slik måte at det 
ikkje fører til nemnande luktulemper for naboar eller andre. 

5. Lys 

Lys som vert nytta til vekstregulering skal ikkje vere direkte synleg ved busetnad, fritidshus 
o.l.  

6. Støy 

Aktivitetar som medfører fare for spesiell støy, bør i størst mogleg grad gjennomførast 
innanfor vanleg arbeidstid, dvs. måndag til fredag kl. 7-16. Planlagt støyande aktivitet 
utanom dette skal varslast til Fylkesmannen og nabolag, jf. pkt. 2.3. 
 
Jamvel om verksemda held seg innafor grenseverdiane, har ein likevel plikt til å redusere 
støy mest mogleg med hjelp av best tilgjengeleg teknologi. 

6.1. Utsleppsgrenser 

Verksemda sine bidrag til utandørs støy per driftsdøgn ved omkringliggande og eksisterande 
bustader, sjukehus, pleieinstitusjonar, fritidsbustader, utdanningsinstitusjonar, barnehagar og 
rekreasjonsområde skal ikkje overskride desse grensene, målt eller utrekna som frittfeltverdi 
ved mest støyutsette fasade: 

  



FYLKESMANNEN I SOGN OG FJORDANE  

  7/14 

 

 

 

Tidsintervall Utrekningsmåte Måndag-
fredag* 

Laurdag* Sundag/ 
heilagdag 

Dag (kl. 07-19) Lden 55 dB(A) 50 dB(A) 45 dB(A) 

Kveld (kl.19-23) Lden 50 dB(A) 45 dB(A) 45 dB(A) 

Natt (kl. 23-07) Lden* 
LAFmax 

45 dB(A)  
60 dB(A) 

45 dB(A)  
60 dB(A) 

45 dB(A)  
60 dB(A) 

* For nattperioden skal støyen midlast over faktisk driftstid, inntil 8 timar.  

 
For rekreasjonsområde som må sjåast på som stille område skal støy ikkje overstige 40 
dB(A) utrekna som Lden midla over døgnet. 
 
Dersom reintonelyd eller impulslyd opptrer med i gjennomsnitt meir enn 10 hendingar per 
time, skal grenseverdien for ekvivalentnivået reduserast med 5 dB, i høve til verdiane gitt i 
støykrava over. 
 
Støygrensene gjeld all støy frå verksemda sine ordinære aktivitetar, inkludert intern transport 
på anlegget, spyling av nøter og lossing/lasting av fisk, fôr og anna. Støy frå bygg- og 
anleggsaktivitet og frå ordinær persontransport av verksemda sine tilsette er ikkje omfatta av 
grensene.  
 
Støygrensene gjeld ikkje for bygning av nemnde typar, eller bruksendring av bygning til 
nemnde typar som er etablert etter at verksemda starta opp. Støygrensene gjeld heller ikkje 
for bygning av nemnde typar som er eigd eller på annan måte disponert av nokon som har 
direkte økonomisk interesse i verksemda. 

6.2. Dokumentasjon på støynivå 

Det er ikkje venta at verksemda vil sleppe ut støy over sette grenseverdiar. Verksemda 
pliktar å dokumentere støynivåa etter nærare krav frå Fylkesmannen. Slik måling/utrekning 
må gjennomførast av uavhengig firma med dokumentert kompetanse på slikt arbeid. 
Dokumentasjon skal skje i samsvar med gjeldande Norsk Standard og rettleiar frå 
Miljødirektoratet. Måling må skje i tidsrom det er vanleg aktivitet med maksimalt ekvivalent 
støyutslepp. Tidsrommet skal vere føremeld til representantar for naboane, kommunen og 
Fylkesmannen. 
 
Dersom målt/utrekna støynivå som skuldast utslepp frå verksemda ligg nærare 
grenseverdiane enn 3 dB (A), skal ny, tilsvarande gransking gjennomførast innan 12 
månader. Gransking skal elles skje ved endring av drifta som kan ha noko å seie for 
støyutslepp eller etter krav frå Fylkesmannen. 

7. Kjemikal 

Verksemda skal berre nytte kjemikal som har lokalt tilgjengeleg sikkerheitsdatablad på 
norsk, der bruken skjer i samsvar med produsenten sine bruksområde og når dei er i 
samsvar med krava i REACH-regelverket9. Produkt med forbodne eller strengt regulerte 
kjemikal etter REACH-regelverket er ikkje tillate brukt. 
 

                                                 
9 Forskrift om registrering, vurdering, godkjenning og begrensning av kjemikalier (REACH-forskriften) - FOR-2008-05-30-

516 

Verksemda skal ha eit dokumentert system som viser kva for vurderingar dei har gjort for 
kjemikal som kan ha helse- eller miljøverknadar. Vurderinga skal skje med bakgrunn i 
testing eller annan relevant dokumentasjon. 
 
Verksemda skal ha eit dokumentert system som jamleg vurderer utskifting av helse- og 
miljøskadelege kjemikal med mindre skadelege kjemikal (substitusjon)10. Der det finst 
mindre skadelege alternativ, pliktar verksemda å nytte desse så langt dette kan skje utan 
urimeleg kostnad eller ulempe. 
 
Verksemda skal unngå å bruke produkt der sikkerheitsdatabladet har manglande 
opplysningar i seksjon 12 (økologiske opplysningar), 13 (disponering) og 15 (tilvising til 
norsk regelverk). 

8. Avfall 

8.1. Generelle krav 

Verksemda pliktar så langt det er mogleg, med best tilgjengeleg teknologi og utan urimelege 
kostnader eller ulemper, å unngå at det vert danna avfall som følgje av drifta. Særleg skal 
innhaldet av skadelege stoff i avfallet søkast avgrensa mest muleg.  
 
Verksemda pliktar å sørgje for at all handtering av avfall skjer i samsvar med gjeldande 
reglar for dette fastsett i eller i medhald av ureiningslova, slik som avfallsforskrifta11. 
 
Avfall som oppstår i verksemda, skal søkast gjenbrukt i verksemda sin eigen eller i andre sin 
produksjon, eller – for brennbart avfall – søkast nytta til energiproduksjon internt/eksternt. 
Slik nytte må likevel skje i samsvar med gjeldande reglar fastsett i eller i medhald av 
ureiningslova, samt krav fastsett i dette løyvet. 
 
Brenning av avfall er ikkje tillate utan at det skjer i forbrenningsomn med særskild løyve frå 
Fylkesmannen eller Miljødirektoratet. 
 
Mellomlagring av avfall skal skje på særskild avsett område. Verksemda må kunne doku-
mentere levert avfallsmengde delt på ulike typar, og levering til godkjent mottak, jf. pkt 10.2. 
Levering av farleg avfall skal skje minst årleg, for alle fraksjonar som det oppstår 1 kg eller 
meir av. 
 
Lagring av farleg avfall skal skje under tak og lageret skal vere sikra mot tilgjenge frå 
uvedkomande. Lagertankar for flytande avfall er omtalt i pkt 2.4. Anna lagring av farleg avfall 
skal skje på ugjennomtrengeleg fast dekke. Avfallstypar skal vere varig merkt. Farleg avfall 
skal ikkje blandast saman med anna avfall. 

8.2.  Organisk produksjonsavfall 

Død fisk og anna organisk produksjonsavfall som fôrrestar, slam, feitt m.v. skal handterast 
på ein slik måte at det ikkje oppstår fare for ureining. Anlegget skal ha beredskap for å 
kunne handtere massiv fiskedød, ved t.d. algeoppblomstring eller sjukdom. 
 
Oppsamla død fisk skal konserverast omgåande ved ensilering, frysing, e.l. og førast til eige 
lager. Ved ensilering skal fisken kvernast.  

                                                 
10 Jf. § 3a  i lov om kontroll med produkter og forbrukertjenester (produktkontrolloven) - LOV-1976-06-11-79 
11 Forskrift om gjenvinning og behandling av avfall (avfallsforskriften) - FOR-2004-06-01-930 

Oppsamla organisk avfall som ikkje inneheld antibiotika skal utnyttast til fôrprodukt eller 
gjødsel/jordforbetringsmiddel, og skal handsamast i høve til gjeldande regelverk12 på dette 
området.   
 
Antibiotikahaldig død fisk og anna antibiotikahaldig avfall eller slam skal lagrast i eige lager. 
Lageret skal ha nok kapasitet, både til avfall ved vanleg drift og avfall ved sjukdom. 

8.3. Medisin og kjemikalrestar 

Unytta restar av medisinfôr, antibiotika, insekticid og andre miljøfarlege stoff, inkludert 
emballasje, må samlast og lagrast forsvarleg før det blir levert til produsent eller annan 
godkjent mottakar. Det same gjeld eventuelle oppsamla antibiotikahaldige fôrrestar og 
ekskrement. 

9. Beredskap mot akutt ureining  

Verksemda skal, på bakgrunn av miljørisikoanalysen og dei risikoreduserande tiltaka som er 
sett i verk, etablere og vedlikehalde ein beredskap for å hindre, oppdage eller stanse akutt 
ureining. Beredskapen skal vere tilpassa den miljørisikoen som verksemda til ei kvar tid 
representerer, og skal også omfatte utstyr til å fjerne og avgrense omfanget av skadane og 
ulempene som kan skje. Beredskapen mot akutt ureining skal øvast minst ein gong pr. år. 

10. Miljøinformasjon 

10.1. Kunnskap 

Verksemda skal kontinuerleg ha oppdatert kunnskap om miljøpåverknaden frå eigen aktivitet 
og oversikt over viktige miljøressursar (sjå vedlegg 2) i nærleiken som drifta ved anlegget 
kan påverke. 

10.2. Journalføring 

Verksemda skal regelmessig registrere og journalføre følgjande data: 
 

Tema Data 

Produksjon Fiskemengd i MTB og total årsproduksjon 

Fôr Fôrtypar og fôrforbruk 

Avfall Typar, mengder og disponeringsmåtar 

Kjemikal Typar og forbruk 

Bruk av insekticid, avlusingsmiddel, o.l. Typar og mengder 

Bruk av antibiotika  Typar og mengder 

Ev. oppsamla slam med antibiotika Mengder og disponeringsmåtar 

Rømt fisk Tal rømmingstilfelle og mengder rømt fisk 

Miljøtilstand Oversikt over gjennomførte miljøgranskingar, 
og resultat av desse  

 
Journalen må takast vare på ved anlegget i minst 5 år og vera tilgjengeleg ved kontroll. 

                                                 
12 Forskrift om transport og behandling av animalsk avfall, og anlegg som behandler animalsk avfall, Forskrift om 

gjødselvarer mv. av organisk opphav, og anna relevant regelverk. 

10.3. Informasjon 

Verksemda skal på førespurnad frå naboar eller ålmenta gje ut all relevant miljøinformasjon 
om eiga drift, så som opplysningar om utslepp frå og avfallshandtering ved verksemda, og 
resultat av miljøovervaking. Ved gjentekne klager/førespurnader skal verksemda ha 
dokumentert kontakt med nabolag/ berørte personar med sikte på redusert konfliktnivå. 
Nokre avgrensingar i informasjonsplikta er omtalt i miljøinformasjonslova13. 
 
Kopi av løyvedokumenta skal vere fysisk lett tilgjengeleg for alle tilsette ved verksemda og 
for alle som har næringsmessig kontakt med verksemda. Løyvedokumenta skal utleverast 
einkvar på førespurnad. 

11. Miljøtilstand og -overvaking 

11.1.  Krav til miljøtilstand 

Utslepp frå anlegget skal ikkje føre til at gravande dyr ikkje kan eksistere under anlegget eller 
i nærsona til anlegget. 
 
I sedimenteringsområde for utslepp frå anlegget skal miljøtilstanden over tid ikkje vere 
dårlegare enn klasse II ”god” (jf. gjeldande rettleiar for klassifisering av miljøtilstand14) når det 
gjeld djupvatn, blautbotnfauna og sediment, og den skal ikkje ha ei negativ utvikling. 
 
Overflatevatnet i influensområde kring anlegget skal om sommaren ikkje vere dårlegare enn 
naturtilstandsklassa. 

11.2.  Krav til overvaking 

Verksemda skal syte for overvaking av effektar av utsleppa til sjø i høve til eit 
overvakingsprogram.  

Tilstanden i resipienten må jamleg kartleggjast og klassifiserast. Miljøovervakinga skal femne 
om anlegget sine nærområde, overflatevatnet i influensområde, og djupvatn, blautbotnfauna 
og sediment i sedimenteringsområde. Rapport frå miljøgranskingar skal i grafisk og/eller 
tabellarisk form vise utvikling sidan siste gransking.  

Miljøgranskingar skal tilfredsstille krav i Norsk Standard NS 9410 (Miljøovervåking av 
bunnpåvirkning fra marine akvakulturanlegg) og må elles i størst mogleg grad tilpassast 
vassforskrifta og gjeldande rettleiar for klassifisering av miljøtilstand i vatn 

16.  

 Miljøovervakinga i resipienten må etablere faste overvakingsstasjonar som kan 
følgjast over tid. Det må takast omsyn til straumtilhøve og forventa spreiing av 
partiklar frå anlegget ved val av desse.  
 

 Første C-undersøking skal gjennomførast seinast innan 01.09.2018. 
 

 Alle delar av C-undersøkingar skal gjennomførast av kvalifisert og uavhengig organ, 
som er akkreditert for oppgåva. 

 

                                                 
13 Lov om rett til miljøinformasjon og deltakelse i offentlige beslutningsprosesser av betydning for miljøet 

(miljøinformasjonsloven). 
14 Direktoratsgruppa for Vanndirektivet, 2013: Veileder 02:2013 Klassifisering av miljøtilstand i vann, eller seinare utgåve 



FYLKESMANNEN I SOGN OG FJORDANE  

  11/14 

 

 

Jamleg skal det gjennomførast ei enkel strandsonesynfaring, der ein ved omtale og eventuell 
biletdokumentasjon gjer greie for synlege påverknader i nærområdet til anlegget.  
 

 Strandsonesynfaringa må gjennomførast i sommarhalvåret, og må omtale eventuell 
feittureining, grøne algar, lausøyre (forsøpling) og liknande tilhøve.  

 
Fylkesmannen kan stille krav om nærare gransking av støy, vassureining, luftutslepp eller 
andre granskingar som Fylkesmannen finn nødvendig for å kartleggje ureiningseffekt av 
dykkar aktivitet i resipienten (jf. ureiningslova § 51). Verksemda skal betale for slike 
granskingar.  

11.3. Rapportering til Fylkesmannen 

Resultat av overvaking av miljøtilstanden i resipienten skal rapporterast til Fylkesmannen 
fortløpande. Rapporten skal oversendast Fylkesmannen på elektronisk format. 
 
Overvakingsdata som er relevante for dei nasjonale vassmiljødatabasane, må leverast til 
Fylkesmannen på eit format som gjer dei eigna til innlegging15.  

12. Større endringar 

12.1. Endringar og utskifting av utstyr 

Dersom det skal gjerast endringar i drifta som medfører utskifting av utstyr, teknologi eller 
installasjonar som gjer det teknisk mogleg å motverke ureining på ein vesentleg betre måte 
enn då løyvet vart gitt, skal Fylkesmannen på førehand ha melding om dette.  
 
Ved slike endringar skal beste tilgjengelege teknikkar nyttast med sikte på å motverke 
ureining.  

12.2. Eigarskifte 

Løyvet kan ikkje overdragast til andre utan samtykke frå Fylkesmannen. Ny eigar kan ikkje 
starte opp aktivitet som kan medføre fare for ureining eller kunne verke skjemmande utan 
avklaring med Fylkesmannen. 

12.3. Nedlegging eller lengre driftsstans 

Dersom anlegget vert nedlagt eller ikkje skal ha produksjon på meir enn 12 månader, skal 
den ansvarlege melde frå til Fylkesmannen. Den ansvarlege er den eller dei verksemdene 
som har hatt aktivitet ved anlegget, eigar av anlegget eller brukar av anlegget. 
Fylkesmannen vil ved behov rette krav mot den vi vurderer som primært ansvarleg. Ved 
eventuelt fleire ansvarlege, må dei avtale ansvarsforhold etter privatrettslege avtalar. 
 
Den ansvarlege skal gjere det som til ei kvar tid er nødvendig for å motverke fare for 
ureining. Dersom noko ved anlegget kan medføre ureining eller det er avfall som kan verke 
skjemmande etter driftsstans, skal det opplysast særskild. 
 
Fylkesmannen kan fastsetje nærare kva for tiltak som er nødvendig for å motverke ureining 
og å rydde opp i avfall. Fylkesmannen kan pålegge den ansvarlege å stille garanti for 
dekking av framtidige utgifter og mogleg erstatningsansvar.  

                                                 
15 http://vannmiljokoder.miljodirektoratet.no/  

http://vannmiljokoder.miljodirektoratet.no/

Ved nedlegging eller stans skal den ansvarlege sørgje for at kjemikal, produksjonsutstyr og 
avfall vert teke hand om på forsvarleg måte, mellom anna skal farleg avfall handterast i 
samsvar med gjeldande forskrift16. Dei tiltaka som vert gjennomførte i slike høve, skal 
rapporterast til Fylkesmannen innan 3 månader etter nedlegginga eller stans. Rapporten skal 
også innehalde dokumentasjon av disponeringa av kjemikalierestar og ubrukte kjemikal og 
namn på eventuell kjøpar/ar. 

                                                 
16 Avfallsforskrifta kapittel 11 om farleg avfall 

VEDLEGG 1 

Liste over prioriterte stoff, jf. punkt 2.1.  

Utslepp av desse komponentane er berre tillate dersom dette går tydeleg fram av vilkåra 
eller dei er så små at dei må sjåast på som uvesentlege for miljøet. 

 
Metall og metallsambindingar: 

 Forkortingar 

Arsen og arsensambindingar As og As-sambindingar 

Bly og blysambindingar Pb og Pb-sambindingar 

Kadmium og kadmiumsambindingar Cd og Cd-sambindingar 

Krom og kromsambindingar  Cr og Cr-sambindingar 

Kvikksølv og kvikksølvsambindingar Hg og Hg-sambindingar 

 
Organiske sambindingar: 

 Vanlege forkortingar 

Bromerte flammehemmere:   

      Penta-bromdifenyleter (difenyleter, pentabromderivat)  Penta-BDE 

      Okta-bromdifenyleter (defenyleter, oktabromderivat) Okta-BDE, octa-BDE 

      Deka-bromdifenyleter (bis(pentabromfenyl)eter) Deka-BDE, deca-BDE 

      Heksabromcyclododekan HBCDD 

      Tetrabrombisfenol A (2.2`,6,6`-tetrabromo-4,4`isopropyliden difenol) TBBPA 

Klorholdige organiske forbindelser  

      1,2-Dikloretan EDC 

      Klorerte dioksiner og furaner Dioksiner, PCDD/PCDF 

      Heksaklorbenzen HCB 

      Kortkjedete klorparafiner C10 - C13 (kloralkaner C10 - C13)  SCCP   

      Mellomkjedete klorparafiner C14 - C17 (kloralkaner C14 - C17) MCCP  

      Klorerte alkylbenzener KAB 

      Pentaklorfenol PCF, PCP 

      Polyklorerte bifenyler PCB 

      Tensidene:  

              Ditalg-dimetylammoniumklorid DTDMAC 

              Dimetyldioktadekylammoniumklorid DSDMAC 

              Di(hydrogenert talg)dimetylammoniumklorid DHTMAC 

      Triklorbenzen TCB 

      Tetrakloreten PER 

      Trikloreten TRI 

      Triklosan  (2,4,4'-Trichloro-2'-hydroxydiphenyl ether)  

Nitromuskforbindelser:  

      Muskxylen  

Alkylfenoler og alkylfenoletoksylater:  

Nonylfenol og nonylfenoletoksilater NF, NP, NFE, NPE 

Oktylfenol og oktylfenoletoksilater OF, OP, OFE, OPE 

Dodecylfenol m. isomerer  

2,4,6tri-tert-butylfenol  

Polyfluorerte organiske forbindelser (PFCs)  

Perfluoroktansulfonat (PFOS) og forbindelser som inneholder PFOS PFOS, PFOS-relaterte 
forbindelser 

Perfluoroktansyre (PFOA)   

Tinnorganiske forbindelser:  

       Tributyltinn TBT 

       Trifenyltinn TFT, TPT 

Polysykliske aromatiske hydrokarboner PAH 

Dietylheksylftalat (bis(2-etylheksyl)ftalat)  DEHP 

Bisfenol A BPA 

Dekametylsyklopentasiloksan  D5 

VEDLEGG 2 

Definisjonar 

 
Framande artar  Med framande artar legg vi her til grunn International Union for 

Conservation of Nature (IUCN) sin definisjon: "Framande artar er artar, underartar 
eller lågare taxa som har fått menneske til å hjelpe seg med å spreie seg utanfor 
sitt naturlege utbreiingsområde og spreiingspotensial." Dei omtalte 
risikokategoriane er svært høg (SE), høg (HI) og potensielt høg (PH). Kva for artar 
dette gjeld, vil det liggje føre oppdatert informasjon om på Artsdatabanken si 
nettside.  
 
www.artsdatabanken.no.   

 
 
Kjemikal  Kjemiske stoff og stoffblandingar som vert brukt i verksemda, slik som 

vaskemiddel, groehindrande middel, hydraulikkvæsker, brannhindrande middel, 
legemiddel m.m.   

 
 
Miljøressursar  Med miljøressursar som omtalt i vilkår 2.2 og 10 meiner vi naturvernområde, 

naturtypar eller friluftsområde (registrerte i Naturbasen) eller plante- og dyreartar 
(registrerte i Artskart) med sine leveområde. 
 
http://www.miljodirektoratet.no/no/Tjenester-og-verktoy/Database/Naturbase/  
 
http://artskart.artsdatabanken.no/default.aspx  

Fôring: 

Tørrfôr Tørrstoffinnhald > 90 %.  

Støy: 

Immisjon Med immisjon (av støy) meinar vi eit mål på støybelastning (innfallande 
lydtrykknivå) på eit punkt ut frå direkte måling og utrekning etter emmisjonsdata 
(måling ved støykjelda). 
 

Lden  A-vegd ekvivalent støynivå for dag-kveld-natt (day-evening-night) med 10 dB / 5 
dB skjerping på natt / kveld. Tida i dei ulike periodane er dag: 07-19, kveld: 19-23 
og natt: 23-07. Lden er nærare omtalt i støyrettleiaren T-1442 og definert i 
rammedirektivet for støy (2002/49). Midlingstid for Lden-nivået gjeld for dag, kveld 
og natt for det døgnet med høgast støyemisjon ved normal drift. 
 
http://www.miljodirektoratet.no/no/Publikasjoner/2014/Februar-2014/Veileder-til-
retningslinje-for-behandling-av-stoy-i-arealplanlegging-T-14422012/  
 
http://eur-lex.europa.eu/legal-content/EN/TXT/?uri=CELEX:32002L0049  

 
 

LAFmax   A-vegd maksimalnivå for dei 5 – 10 mest støyande hendingane innafor perioden, 
målt/utrekna med tidskonstant "fast" på 125 ms.  

http://www.artsdatabanken.no/
http://www.miljodirektoratet.no/no/Tjenester-og-verktoy/Database/Naturbase/
http://artskart.artsdatabanken.no/default.aspx
http://www.miljodirektoratet.no/no/Publikasjoner/2014/Februar-2014/Veileder-til-retningslinje-for-behandling-av-stoy-i-arealplanlegging-T-14422012/
http://www.miljodirektoratet.no/no/Publikasjoner/2014/Februar-2014/Veileder-til-retningslinje-for-behandling-av-stoy-i-arealplanlegging-T-14422012/
http://eur-lex.europa.eu/legal-content/EN/TXT/?uri=CELEX:32002L0049


 
 

 

Hovudkontor  Landbruksavdelinga    E-post: 

Njøsavegen 2, 6863 Leikanger  Fjellvegen 11, 6800 Førde  fmsfpost@fylkesmannen.no 

Telefon: 57 64 30 00  Postboks 14, 6801 Førde  Internett: 

Telefaks: 57 65 33 02  Telefon: 57 64 30 00  www.fylkesmannen.no/sfj 

Org.nr 974 763 907  Telefaks: 57 82 17 77   

 

Sakshandsamar: Marte Kristin Rosnes Vår dato Vår referanse 
Telefon: 57643132 28.08.2015 2007/2424 - 542.1 
E-post: fmsfmkr@fylkesmannen.no  Dykkar dato Dykkar referanse 
   

 
Sog og Fjordane fylkeskommune 

   
   
 
 
     

 

Sulefisk AS- fråsegn til søknad om løyve til ny lokalitet for FoU i 

lukka merdanlegg i Solund kommune 
 
 

Påverknad frå lukka oppdrettsanlegg er mykje mindre enn tradisjonelle 

oppdrettsanlegg. Smittepresset i det omsøkte området er høgt, men ei lukka 

merd vil truleg ha liten innverknad på vill anadrom fisk og biologisk mangfald.  

 

Fylkesmannen vurderer at Sulefisk AS sin søknad om løyve til oppdrett av laks, 

aure og regnbogeaure på lokaliteten Bukkeholmen i lukka merd, vil ha liten 

konflikt med natur, miljø og friluftsliv, spesielle naturtypar og biologisk 

mangfald. 

 
Vi viser til Sulefisk AS sin søknad av 22.06.2015, som vart sendt over frå 
fylkeskommunen 22.06.2015. Det vert søkt om løyve til ny lokalitet for FoU-forsøk av 
laks, aure og regnbogeaure på lokaliteten Bukkholmane i Solund kommune. 
 
Lokaliteten Bukkholmen ligg i Nessefjorden og har tidlegare vore godkjent som 
matfiskanlegg med inntil 780 tonn MTB for laksefisk, og seinare torsk. Lokaliteten 
vart tatt i bruk som lakselokalitet på 1980-talet, men har ikkje vore i drift dei siste åra. 
Det er no søkt om å legge ut eit lukka anlegg i tilknyting til landbasen til Sulefisk, ved 
å flytte den tidlegare lokaliteten Bukkholmen litt nordover. Søknaden gjeld ein 
produksjon på inntil 780 tonn MTB, mens årleg produksjon og fôrforbruk er oppgjeve 
til 400 og 450 tonn. 
 
Fylkesmannen har som oppgåve å vurdere søknaden ut i frå arealplanar, konfliktar i 
høve til natur, miljø og friluftsliv, spesielle naturtypar og biologisk mangfald. 
Fylkesmannen har vidare mynde etter ureiningslova, og vil handsame saka etter 
ureiningslova i eit eige skriv.  

 

Arealplanar og kommunal handsaming 
 
Akvakulturlokaliteten Bukkholmen vil kome utanfor område avsett til akvakultur (AK) i 
kommuneplanen for Solund kommune. Administrasjonssjefen gav 01.12.2014 
dispensasjon med vilkår frå arealdelen i overordna kommuneplan til plassering av 
anlegget. Vilkåra frå Solund kommune føreset mellom anna at lokaliteten berre kan 
nytte lukka merdanlegg med maksimal tillaten biomasse på 1000 tonn. 

Kommunen hadde ikkje fått inn nokon merknader frå offentleg ettersyn av søknaden 
då administrasjonssjefen sende over si tilråding av søknaden den 10.08.2015. 
Høyringsperioden var då ikkje heilt over. Vi har ikkje motteke ettersendte merknader, 
og går difor ut frå at det ikkje kom nokon. 
 

Natur, biologisk mangfald og friluftsliv 

 
Naturmangfaldlova sine miljørettslege prinsipp (§§ 8-12) skal vere retningsgjevande 
for all offentleg utøving av mynde som vedkjem naturmangfaldet. Det er eit krav at 
vurderingar av prinsippa skal gå fram av vedtaket. Vi finn det avgjerande at søknader 
om utvidingar eller etableringar ikkje berre vert vurdert enkeltvis, men sett i 
samanheng med den totale belastninga på villfisken i området, jf. naturmangfaldlova 
(nml.) § 10 om samla belastning på økosystema. Vi viser elles til føringane om 
kunnskapsgrunnlag (nml.) § 8 og føre-var-prinsippet (nml. § 9) og 
laksetildelingsforskrifta § 30. 
 
Verneområde, friluftsliv, vilt og biologisk mangfald: 
 
Område med stor verdi for natur og miljø innan fem kilometer frå lokaliteten er vist på 
vedlagt kartutsnitt frå Fylkesatlas (vedlegg 1 og 2).  
 
Det er ingen verneområde i nærområdet til lokaliteten. Området Steinsund- 
Nesefjord er rekna som eit veleigna båtutfartsområde i FRIDA (vedlegg 1). 
Badeplassane Sandvika og Sandvika II ligg 600 m og om lag 2 km frå anlegget. 
 
Under 2 km frå oppdrettsanlegget ligg Kattholmen som er ein registrert 
sjøfugllokalitet i EDNA (vedlegg 1). Fureholmen, Geitarøy, Klausøy og 
Fluskjerholmen ligg om lag 5 km frå det planlagde oppdrettsanlegget. Alle er 
registrerte sjøfugllokalitetar i EDNA (vedlegg 1). 
 
I Nessefjorden er det registrert gyteområde for torsk, hyse og lysing like sør for 
lokaliteten, og Hellehomane er registrert som kamskjelområde (vedlegg 2). Det er 
også område med tare utanfor Nesøyna (vedlegg 1). Størsteparten av Sognesjøen 
er registrert  som område viktig for fiskeri, med fleire rekefelt og fiskeplassar for fisk 
og skaldyr. Enkelte avlusingskjemikaliar kan ha ein direkte negativ effekt på krepsdyr 
som reker og hummar1 og 2. Nokre typar avlusingskjemikaliar er også vanskeleg å 
bryte ned, og kan finnast i registrerbare konsentrasjonar i mellom anna krabbe, i 
fleire månadar etter bruk3. Kjemikaliane kan óg spreie seg over store avstandar frå 
merdane der dei vert brukt4.  
 
Vill anadrom fisk: 
 
Næraste anadrome elv er Dingeelva, som ligg om lag 11 km unna. Innan ein radius 
på 20 km ligg dei anadrome vassdraga Midtunelva, Nordgulelva, Åmdalselva, 
Eidevatnet og Bøelva (vedlegg 3). Dei fire første er alle sjøaurevassdrag, men fleire 
av dei har også innslag av laks. Tilstanden til sjøaure i desse elvane er redusert, og 
lakselus er avgjerande for tilstanden i fleire av vassdraga.  

Innanfor ei radius på 5 km er det fire andre godkjente lokalitetar for laks, aure og 
regnbogeaure (Simmarøy, Fureholmen S, Kråkenes og Kvernhusvika). To av desse 
har fått påvist fiskesjukdommen pankreassykdom (PD)5. I følgje Mattilsynet er dette 
ein av dei mest alvorlege sjukdommane næringa har i dag6 . 
 
Vidare har indre del av Sognefjorden status som nasjonal laksefjord, og det er viktig 
at smittepress frå oppdrettsfisk ikkje aukar for laks som vandrar ut frå elvane i lengre 
inne i Sognefjorden.  
 
Det har vore ei sterk forverring av lusesituasjonen i Sogn og Fjordane dei siste åra7. 
Forbruket av avlusingskjemikaliar aukar, medan effekten av kjemikaliane går ned8. 
Spreiing av store mengder lakselus frå oppdrettsanlegg kan vere dødeleg for 
sjøauren, og har ein bestandsreduserande effekt.  
 
Sommaren 2014 var sjøauren hardt råka av lakselus9. Årsaka til at sjøaure ofte er 
hardare råka enn laks er at sjøauren lever langs kysten og i fjordane i større delar av 
året enn laks som vandrar ut i havet. Sjøaure vert også påverka gjennom vinteren 
(Knut Wiik Vollset, Bjørn Torgeir Barlaup, Bjørnar Skår – Registrering av lakselus i 
Sognefjorden vinter/vår 2014). Kunnskapen vi har om sjøaure, viser at arten truleg 
nyttar store område til næringssøk. Påverknad frå lakselus råker difor sjøauren i 
større grad enn laks. Med reduserte bestandar av sjøaure er det viktig at 
smittepresset ikkje blir større enn i dag. 
 
Vassforskrifta: 
 
Vassforskrifta har som mål at alle vassførekomstar i Noreg skal ha minimum «god 
økologisk tilstand». Forskrifta opnar ikkje for at det kan gjennomførast tiltak som gjer 
at tilstanden vert dårlegare, med mindre det kan vere grunnlag for unntak i tråd med 
§ 12. Vassførekomsten anlegget ligg i heiter i Vann-Nett 0280011000-C 
Nessefjorden. Vurdering av påverknaden av utsleppa til sjø opp mot vassforskrifta 
sine føringar er gjort i eit eige skriv, i samband med vårt vedtak etter ureiningslova.  
 
Det er ikkje semje mellom fiskeriforvaltinga og villaksforvaltinga om påverknad av 
rømt fisk og lakselus på vill anadrom fisk, så dette er mellombels ikkje med i 
vassforskrifta. Men sidan det omsøkte anlegget er lukka, vil det truleg vere vesentleg 
mindre risiko for at lakselus og rømt fisk kan påverke miljøtilstanden negativt for 
anadrom fisk i elv.  
 
Samla vurdering: 
 
Nessefjorden er eit område med spesielle naturverdiar, og har fine bade- og 
turområde.  
 
Området rundt det planlagde oppdrettsanlegget ved Bukkholmen har gode 
førekomstar av fisk, tare, skjell og reker. Førekomstane understreker at det er eit 
biologisk mangfald i området som det er viktig å ta vare på. Vi viser til §4 i 
naturmangfaldlova (nml.) som heimlar forvaltningsmålet om å ivareta mangfaldet av 
naturtypar og -artar innanfor sitt naturlege leveområde, og § 6 (nml.) som heimlar 
den generelle aktsemdplikta om å gjere det som er rimeleg for å unngå skade på 

naturmangfaldet i strid med måla i §§ 4 og 5 (nml.). Oppdrettsanlegget som det er 
søkt om vil vere ei lukka merd, og vatn blir pumpa frå djupare vasslag der det vil vere 
lite eller ingen lakselus. Venteleg vil det difor bli mindre bruk av avlusingskjemikaliar, 
og mindre sjanse for at skaldyr i området vil bli påverka. 
 
Vi er ikkje kjent med viktige vandringsruter for laks nær ved anlegget, og 
oppdrettslokaliteten på Bukkholmen vil truleg ha avgrensa påverknad på laks. 
Sjøaure oppheld seg langs kysten og i fjordane mesteparten av året, medan laks 
vandrar hurtig frå elvane og ut til havet på næringssøk. Sjøaure blir difor påverka av 
lus frå oppdrettsaktivitet i større grad enn laks. Sjøaure i Sogn og Fjordane er truga, 
men vil venteleg bli mindre påverka av oppdrettsaktivitet frå eit lukka 
oppdrettsanlegg. 
 
Pankreassykdom (PD) ein alvorleg sjukdom, og det er to lokalitetar med denne 
sjukdommen under 5 km unna. I og med at anlegget er lukka, er sjansen for at fisken 
på anlegget blir smitta mindre. Det samla smittepresset på vill anadrom laksefisk i 
området vil difor truleg ikkje bli større ved etablering av ein ny lokalitet med lukka 
teknologi. 
 
Bukkholmen har eit rikt biologisk mangfald som det er viktig å ta vare på. 
Fylkesmannen ser etableringa som lite konfliktfylt med tanke på verneområde, 
friluftsliv, vilt og biologisk mangfald. Fylkesmannen vurderer at løyve til oppdrett av 
laks, aure og regnbogeaure i lukka merd, ikkje er i strid med § 4. (nml.) om 
forvaltningsmål for naturtypar og økosystem, eller §. 5(nml.) om forvaltningsmål for 
artar. Offentlege avgjerder etter § 8 (nml.), skal så langt det er rimeleg, byggje på 
vitskapleg kunnskap om bestandar sin situasjon, naturtypar si utbreiing og 
økologiske tilstand, i tillegg til effekten av påverknad på artane og naturtypane. 
Lukka merder byggar på ny teknologi, og det kan vere negative sider som vi førebels 
ikkje har kunnskap om eller oversikt over.  
 

Konklusjon 
 
Påverknad frå lukka oppdrettsanlegg er mykje mindre enn tradisjonelle 
oppdrettsanlegg. Smittepresset i det omsøkte området er høgt, men ei lukka merd vil 
truleg ha liten innverknad på vill anadrom fisk og biologisk mangfald.  
 
Fylkesmannen vurderer at Sulefisk AS sin søknad om løyve til oppdrett av laks, aure 
og regnbogeaure på lokaliteten Bukkeholmen i lukka merd, vil ha liten konflikt med 
natur, miljø og friluftsliv, spesielle naturtypar og biologisk mangfald. 
 
 
 
Med helsing 
 

 
Brevet er godkjent elektronisk og har derfor ikkje underskrift. 
 

Gøsta Hagenlund Marte Kristin Rosnes 
assisterande fylkesmiljøvernsjef rådgjevar 

Vedlegg 

 
1. Vedlegg 1 (Fylkesatlas) 
2. Vedlegg 2 (Fylkesatlas) 
3. Vedlegg 3 (Lakseregisteret) 
4. Vedlegg 4 (Fiskeridirektoratet) 

